
VIJECU FILOLOSKOG FAKULTETA

Odlukom Vijeéa Filoloskog fakulteta od 28. 12. 2022. godine imenovana je Komisija za ocjenu
master rada pod nazivom Ekranizacija knjiZevnoumjetnickih djela i njen uticaj na citalacke
navike srednjoSkolaca, kandidatkinje Amine Ku¢, Studijski program Crnogorski jezik i
Jjuznoslovenske knjiZzevnosti, u sljedecem sastavu: prof. dr Sonja Nenezi¢, ¢lanica, doc. dr
Jasmina Nik¢&evi¢, ¢lanica i prof. dr Dusanka Popovi¢, mentorka. Komisija Vijecu FiloloSkog

fakulteta podnosi izvjestaj o ocjeni master rada.

IZVJESTAJ O OCJENI MASTER RADA

Master rad pod nazivom Ekranizacija knjizevnoumjetnickih djela i njen uticaj na
citalacke navike srednjoskolaca kandidatkinje Amine Ku¢ sadrzi 89 stranica i, u skladu s
Pravilima studiranja na master studijama Univerziteta Crne Gore, pofinje sadrZajem i
apstraktom na engleskom jeziku, nakon Cega slijede cjeline: Uvod, Film i knjizevnost —
teorijsko utemeljenje, Film u nastavi, Metodologija istraZivanja, Rezultati i diskusija rezultata,
Knjizevna djela i njihove filmske adaptacije u nastavnoj praksi, Zakljucak i Literatura. U
prilogu se nalazi popis grafikona, tabela i fotografija koriS¢enih u radu, kao i anketni upitnici
namijenjeni nastavnicima jezika i knjiZevnosti i udenicima u srednjim Skolama, oba
koncipirana u skladu s predmetom i ciljevima istraZivanja.

U cjelini Uvod kandidatkinja daje pregled rada po poglavljima i u cjelini, iznoseci
razloge za realizaciju provedenog istraZivanja. U radu se razmatra upotreba i zastupljenost
ekranizovanih knjizevnoumjetni¢kih djela na ¢asovima CSBH jezika i knjizevnosti u srednjim
gkolama, kao i efekti takvih aktivnosti na ¢italadke navike srednjoskolaca. Predmet istraZivanja
kandidatkinja povezuje s karakteritikama savremene nastave knjiZzevnosti koja, prije svega.
treba da bude problemska, stvaralacka i istrazivacka, ukazujuci na programske zahtjeve u
kojima se isti¢e osposobljenost uenika da ocijene film kao rezultat savremenog umjetnickog

izraza, opiSu filmska izraZajna sredstva (scenario, kadar, montaZa, gluma, scenografija,



kostimografija, muzika...), prepoznaju karakteristike sinopsisa, scenarija, knjige snimanja i dr.,
osposobljavajuéi se za kriticko prihvatanje poruka s ekrana i razvijajucu estetsku osjetljivost
za vrijednosti koje se prenose filmskom umjetnoséu. Takode, isti¢e se da u€enici uo€avaju vezu
izmedu knjiZzevnoumjetnickog i filmskog ostvarenja i razumiju odnose i relacije izmedu ove
dvije umjetnosti. U Uvodu kandidatkinja isti¢e i mogu¢nost unapredivanja nastave knjizevnosti
kroz ispitivanje uticaja povezanosti knjiZzevnosti i filma 3to je i bio motiv za realizaciju
navedenog istraZivanja.

U prvom poglavlju Film i knjiZevnost — teorijsko utemeljenje, kandidatkinja analizira
osnovne karakteristike knjiZevne i filmske umjetnosti komparirajuci ih s viSe stanovista. Ona
razmatra nekoliko termina koje isti¢u teoretiCari ove oblasti (Lili¢, 2020; Uvanovi¢, 2008) a
koji predstavljaju sponu izmedu knjizevnosti i filma i ukazuju na period njihovog
eksperimentisanja i povezivanja: postmodernizam, medij, film i adaptacija. Modernisticka i
postmodernisti¢ka poetika zagovaraju imitaciju filmske tehnike u knjiZzevnosti, pa knjizevna
djela koja pripadaju modernizmu i postmodernizmu nastaju pod snaZnim uticajem filma kako
zbog razliditih filmskih postupaka, tako i zbog komunikacije koja u potpunosti ukida razliku
izmedu fikcije i stvarnosti. Kandidatkinja navodi i karakteristike postmodernizma koji
najavljuje dekonstrukciju tradicionalnih nadela i u knjiZevnosti i u filmu i donosi nove ideje
kada su u pitanju stil, naracija i pripovijedanje. lako se smatralo da romani koji prikazuju
unutradnja stanja likova nijesu pogodni za filmsku adaptaciju, te da su to samo romani u kojima
je radnja fizi¢ka i spoljadnja, pravac kojim se kretao razvoj filma bio je usmjeren ka
prikazivanju unutradnjeg stanja likova, pa se i u filmskoj umjetnosti uspijelo da, kroz
prikazivanje ljudske spoljasnjosti, dopre do najdubljih slojeva ljudske psihe. U istoj cjelini
autorka razmatra posebnosti filma kao audio-vizuelnog medija i zna¢aj razumijevanja takvog
pojma za uoavanje povezanosti knjizevnosti i filma. Takode, razmatra komparativni pristup
knjizevnosti i filmu posebno istiuéi osnovnu sli€nost izmedu ove dvije umjetnosti —
narativnost, zatim fenomen knjizevnog i filmskog lika, kao i teoriju adaptacije tj.
transponovanja price iz jednog medija u drugi.

U drugom poglavlju Film u nastavi, kandidatkinja razmatra mogu¢nosti inkorporacije
filma kao savremenog nastavnog sredstva u nastavu knjiZevnosti, kao i filmskih adaptacija
knjizevnoumjetnickih djela u nastavni proces prije, tokom i nakon njihove interpretacije.
Zatim, prateci brojne autore i njihova istraZivanja — analizira kriterijume za izbor navedenih
adaptacija, i uopste, metoditke modele organizacije nastave filma, obuhvataju¢i i odnos
udenika prema filmskoj umjetnosti. Istovremeno, predstavila je zakljucke istraZivaca o odnosu

srednjoskolaca prema ekranizovanim knjizevnim djelima istiuci pritom znacaj estetske i



emocionalne osjetljivosti uéenika u ovom domenu, njihovom identifikovanju sa odredenim
knjizevnim/filmskim junacima i otklonu od njih.

U treem poglavlju Metodologija istraZivanja predstavljen je metodoloski pristup
naznacenom problemu, dakle, jasno istaknuti predmet i cilj istraZivanja, izloZene hipoteze i
navedene metode koje su se tokom istrazivanju koristile (komparativna metoda, metoda analize
1 sinteze, deskriptivna metoda). IstraZivanje je bilo kvantitativnog tipa realizovano putem
anketnih upitnika na relevantnom uzorku nastavnika i udenika. Pitanja u oba anketna upitnika
bila su otvorenog i zatvorenog tipa, pri Semu se pitanjima otvorenog tipa nastojao utvrditi
odnos nastavnika i u¢enika prema filmskim adaptacijama knjizevnoumjetnickih djela i njihovoj
ulozi u procesu motivacije za itanje, samom procesu &itanja, analizi i razumijevanja djela i,
uopste, u prihvatanju djela u njegovoj cjelovitosti. Autorka rada nastojala je da. na osnovu
miSljenja kljuénih u¢esnika obrazovnog procesa, utvrdi koje su to prednosti i nedostaci filmskih
adaptacija u nastavi, koja se ckranizovana knjizevna djela najéeiée koriste na Easovima
knjiZevnosti, kakav je odnos nastavnika i uenika prema ukljudivanju filmskih adaptacija
knjizevnoumjetni¢kih djela u nastavu knjizevnosti, koliko one motiviu u¢enike da djelo
proitaju i, kona¢no, $ta radije biraju — film ili knjigu.

U Cetvrtom poglavlju Rezultati i diksusija rezultata grafi¢ki su prikazani rezultati
kvantitativnog istrazivanja i razvijena diksusija o svakom pojedinaénom pitanju. Rezultati su
rasporedeni u tri cjeline: zastupljenost ekranizovanih knjiZzevnoumjentikih djela u srednjoj
Skoli (gimnaziji i srednjim struénim Skolama), upotreba ekranizovanih knjiZevnoumjentickih
djela u srednjoj 3koli (gimnaziji i srednjim struénim $kolama) i odnos srednjoskolaca prema
ekranizovanoj verziji knjizevnoumjetni¢kih djela. Uz kvantitatvne podatke, autorka navodi i
komentare ispitanika o odredenim pitanjima, $to istraZivanju donekle daje i kvalitativi karakter.

Cetvrto poglavlje Knjizevna djela i njihove filmske adaptacije u nastavnoj praksi sadrzi
predloge autorke u odnosu na primjenu filmskih adaptacija knjizevnoumjetni¢kih djela u
neposrednom nastavnom procesu, prije svega u procesu motivisanja uéenika za njihovo &itanje.
Takode, ona navodi metodske pristupe filmskim adaptacijama koje predlazu pojedini
metodicari (Bjedov. Tezak).

U petom poglavlju saopiteni su zakljuéci istraZivanja kao sinteza cjelokupnog rada.
Rezultati su pokazali da se filmske adaptacije koriste u nastavi knjiZevnosti, iako ne intenzivno
(zbog razli¢itih ograni¢avajucih faktora), da se prepoznaju kao izuzetno motivaciono sredstvo
koje kod mladih pospjesuje Zelju za Citanjem i, kona¢no, unapreduje njihove ¢italacke navike.
Ekranizovana knjiZevnoumjetnicka djela prepoznata su, dakle, kao korisno nastavno sredstvo

u srednjoskolskom obrazovanju koje doprinosi i olakSava put ka vecoj povezanosti uéenika s



knjigom i ka razvoju njihovih ¢italackih navika. Nastavnici CSBH jezika i knjiZzevnosti, istakli
su da film u nastavi pozitivno utie na mlade, te da se kao savremeno nastavno sredstvo moze
iskoristiti u cilju pobolj$anja nastave knjizevnosti. Ugenicima je film blizak iz vise razloga, a
posebno $to olakSava razumijevanje knjizevnog djela onda kada ¢itanjem ne uspijevaju da
formiraju predstave o nekom dogadaju, liku ili vremenskom kontekstu djela. Filmske
adaptacije podsti¢u u€enike na uporedivanje filma i knjiZevnosti i uoavanje specifi¢nosti oba
medija kroz zapaZanje naina na koji je neka pri¢a prezentovana u jednom i drugom mediju.
Zavisno od medija, pojedini djelovi pri¢e se mijenjaju, adaptiraju, tranformisu ili potpuno
izostavljaju i uklanjaju. Ugenici sti¢u znanje o filmu i o knjiZevnosti, oblikuju svoj stil i ukus
(filmski, knjizevni), razvijaju kriticko misljenje kroz kriticki odnos prema porukama koje
primaju s ekrana, a koje svakodnevno, na razligite nagine, dopiru do njih. Gledanjem filmskih
adaptacija udenici razvijaju govorne i jezicke vjestine kroz brojne aktivnosti koje gledanje
filmskog djela prati, ali i one koje slijede (diskusija o gledanom, pisano stvaralaitvo,
preuzimanje uloge reZisera i sl.). Uvodenje filma u nastavu knjiZevnosti doprinosi usvajanju
teorijskih znanja o filmu, filmskim izraZajnim sredstvima i tehnikama i lak§em uporedivanju s
knjiZzevnim ostvarenjem.

Primjena filma moZe, medutim, imati i svoje nedostatke ukoliko se ne koriste pogodni
metodicki nacini za njegovu realizaciju. Ispitanici su istakli da filmska adaptacija ne smije da
bude zamjena za knjizevno djelo. VaZan rezultat istraZivanja jeste i konstatacija ispitanika da
nastavnik treba da posjeduje znatajan korpus znanja iz oblasti filmske umjetnosti kako bi takva
nastava dala dobre rezultate.

Sesti dio &ini popis literature koriséene prilikom izrade master rada, a &ini je popis
recentnih naslova, kao i klasika iz oblasti nauke o knjiZevnosti, t¢ metodike nastave
knjiZzevnosti i filma.

Master rad Ekranizacija knjiZevnoumjetnickih djela i njen uticaj na Citalacke navike
srednjoskolaca kandidatkinje Amine Ku¢ znacajan je i originalan doprinos razumijevanju i,
nadamo se, jo§ intenzivnijoj primjeni filma u nastavni knjiZevnosti, posebno u domenu
unapredenja Citalatkih navika srednjoskolaca. Realizovano istraZivanje moZe posluZiti kao
podloga i inspiracija za neka buduéa istraZivanja ove problematike, npr. ispitati interesovanja
uCenika u odnosu na filmske adaptacije djela savremene knjiZzevnosti.

U radu koji je predmet ove ocjene, kao i u pojedinaénim poglavljima, autorka Amina
Ku¢ pokazala je da posjeduje znanja iz oblasti knjiZevnosti, kao i specijalisticka znanja iz
metodike nastave knjiZevnosti, a umje$nim definisanjem predmeta i cilja istraZivanja,

istraZivatkog korpusa, metoda i tehnika istraZivanja u procesu prikupljanja podataka, kao i



njihove obrade i diskusije, te izvodenjem zakljutaka, pokazala je da vlada metodologijom

nauénog istraZivanja na nivou potrebnom za izradu master rada.
Imajuéi u vidu sve prethodno navedeno, komisija predlaze Vijecu FiloloSkog fakulteta

da izvjestaj prihvati i odobri javnu odbranu master rada kandidatkinje Amine Kug.

Niksi¢, 16. februar 2024.

